
მე-11/12 კლასი 

ტესტის ჯამური ქულაა 100. ტესტში წარმოდგენილია 6 სავარჯიშო, 35 დავალება და 5 

ბონუს კითხვა. 

ტესტი შედგება არჩევითპასუხიანი, დახურული დავალებებისგან. მოიცავს როგორც 

გრამატიკის, ასევე ლიტერატურის საკითხებს. ტესტის გამსვლელი ქულაა 35. 

 

სავარჯიშო 1. ადამიანის სახელებისა და გვარების ბრუნება. 

მოსწავლე უნდა ფლობდეს ცოდნას კუმშვის, კვეცისა და მართლწერის საკითხების შესახებ. 

დავალება შედგება 5 საკითხისაგან და არის 10 ქულიანი. შესაბამისად, თითოეული 

საკითხის ქულა არის 2. 

 

მაგალითი: 

რომელია მართებული ფორმა? 

ა) თამარიმ   ბ) თამარმა   გ)თამარო 

 

სავარჯიშო 2. ნაცვალსახელის ჯგუფები, ნაცვალსახელის ბრუნება. 

მოსწავლემ უნდა შეძლოს მათი დიფერენცირება და მართლწერის წესების გამოყენება. 

დავალება შედგება 5 საკითხისაგან და არის 10 ქულიანი. შესაბამისად, თითოეული 

საკითხის ქულა არის 2.  

 

მაგალითი: 

რომელი ჯგუფის ნაცვალსახელებია: ჩემი, შენი, მისი? 

ა) პირის   ბ) ჩვენებითი   გ) კუთვნილებითი 

 

სავარჯიშო 3. ასპექტი.  

დავალებები შეეხება ზმნის კატეგორიებს, კონკრეტულად კი - ასპექტს, მათ წარმოებას, 

განსხვავებების აღმოჩენასა და თავისებურებებს. დავალება შედგება 5 საკითხისაგან და 

არის 10 ქულიანი. შესაბამისად, თითოეული საკითხის ქულა არის 2.  

 

მაგალითი: 

რომელია არ არის სრული ასპექტის ფორმა? 

ა) გამორთო   ბ) დააწყო   გ) ცეკვავს 

 

სავარჯიშო 4. სინტაქსური ურთიერთობის სახეები: შეთანხმება, მართვა, მირთვა. 

მოსწავლემ უნდა განასხვაოს მართვა, მირთვა და შეთანხმება. კონკრეტული მაგალითების 

მიხედვით ამოიცნოს, თუ რომელი სინტაქსური ურთიერთობის სახეა წარმოდგენილი. 

დავალება შედგება 5 საკითხისაგან და არის 15 ქულიანი. შესაბამისად, თითოეული 

საკითხის ქულა არის 3.  

 

მაგალითი: 

სინტაქსური ურთიერთობის რომელი სახე გვაქვს წყვილში: ,,სწრაფად ჩააწყო”? 

ა) შეთანხმება    ბ) მართვა    გ) მირთვა 

 

 

 

 

 

 



სავარჯიშო 5. შერწყმული წინადადება. 

სავარჯიშო შეეხება სინტაქსურ საკითხებს, კონკრეტულად კი წინადადებების აგებულებას. 

მოსწავლემ უნდა განასხვავოს მარტივი, რთული და შერწყმული წინადადებები. გაიხსენოს 

მათი სპეციფიკა და შეძლოს მათი ამოცნობა. დავალება შედგება 5 საკითხისაგან და არის 15 

ქულიანი. შესაბამისად, თითოეული საკითხის ქულა არის 3. 

 

მაგალითი: 

ჩამოთვლილთაგან, რომელია შერწყმული წინადადება? 

ა) ბაღში მრავლად იყო ვაშლი, მსხალი, ატამი. 

ბ) მზე ამოვიდა და ჩიტებმა გალობა დაიწყეს. 

გ) მწვანე ბალახს აბიბინებს სიო ნაზად. 

 

სავარჯიშო 6. ტექსტის გააზრება 

გულისხმობს ტექსტის გაგებასა და გააზრებას. საგნის/პერსონაჟის თვისებების, 

მახასიათებლების გამორჩევას. ცალკეული წინადადების აზრის ამოცნობას, მთავარი 

სათქმელის გამორკვევას, მოთხრობის დეტალებზე დაკვირვებასა და სხვა. დავალება 

შედგება 10 საკითხისაგან და არის 40 ქულიანი. შესაბამისად, თითოეული საკითხის ქულა 

არის 4. 

 

მეთერთმეტე-მეთორმეტე კლასის ქართულის ტესტს თან ერთვის 15 ქულიანი 5 ბონუს 

დავალება. დავალებები ეფუძნება ცნობილი ქართველი მწერლების შემოქმედებას, ასევე 

მხატვრული სახეების ამოცნობასა და ზოგად ცოდნას. 

 

 
 


